
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
8. bréf, 2006.








    Október
Sveitateiti 2006  
Árshátíð bænda á starfssvæði Búnaðarsamtaka Vesturlands 
verður haldin á Hótel Borgarnesi föstudaginn 3. nóvember nk.

Forsala aðgöngumiða er á skrifstofu Búnaðarsamtakanna í síma 437-1215 Einnig má panta miða á tölvupósti til heh@bondi.is  eða okg@bondi.is. Panta þarf miða fyrir 31. október nk.

Miðar í forsölu óskast greiddir í reikning í Sparisjóð Mýrasýslu

1103-26-100 kt. 461288-1119

Tryggið ykkur miða og pantið strax !!

Miðaverð er kr. 4.100

Dagskrá:

· Húsið opnar kl. 20.30.  Fordrykkur í boði Kaupfélags Borgfirðinga.

· Árshátíðin hefst með borðhaldi kl. 21.00 þar sem boðið verður upp á fjölbreytt hlaðborð.

· Ýmis skemmtiatriði meðan á borðhaldi stendur.

· Dansleikur fram eftir nóttu þar sem hin eina sanna Upplyfting mun halda uppi fjörinu.

Búnaðarfélag Mýramanna sér um framkvæmd árshátíðarinnar í samvinnu við Búnaðarsamtök Vesturlands.

Tilboð á gistingu á Hótel Borgarnesi er tveggja manna herbergi á 6.000 kr. nóttin.

Morgunverður er innifalinn. Þeir sem vilja bóka gistingu þurfa að hafa samband beint við Hótelið í síma 437 1119

Hlökkum til að sjá ykkur !  

Úttektir

Athugið að nú um miðjan október hafa fáir óskað eftir úttekt samkvæmt búnaðarlögum, en úttekt skal lokið sem fyrst eftir 1. nóvember. Nokkrar breytingar hafa orðið milli ára: 
· Varðandi úttekt á kornakri,  nú þarf að liggja fyrir túnakort eða málsettur uppdráttur, æskilegt að ljósrit sé til staðar þegar úttektaraðili kemur á staðinn. 
· Varðandi kölkun þá er aðeins greiddur styrkur út á flutning en ekki kaup á kalkgjafa. 

Nýir málaflokkar sem styrktir eru hafa bæst við:

1. Umhverfis og fegrunarátak í sveitum,  umsóknir áttu að berast frá búnaðarfélögum og úttekt fer fram í samráði við umsóknaraðila. 
2. Verkefni tengd  búfjárhaldi og vinnuaðstöðu, við úttekt þurfa allir reikningar (ljósrit samkv. ósk B.Í.) að vera til staðar og tiltækir sem og áætlun um eigið vinnuframlag. Þó svo að verki sé ekki lokið en kostnaður nú þegar komin yfir 1.666.667 kr. þá má taka verkið út.  Athugið að hafa öll nauðsynleg gögn til staðar áður en til úttektar kemur. 
Koma má ósk um úttekt á framfæri með netpósti á netfang bv@bondi.is. Merkt úttekt.  Ef ósk um úttekt berst ekki Búnaðarsamtökunum fyrir 1. nóvember geta bændur átt von á því að áðurfengið styrkloforð falli niður. 

Orðsending til þátttakenda í Betri bú

Mikið hefur skilað sér af gögnum til rekstrargreiningar, landbúnaðarframtöl, fyrningarskýrslur og saldólistar frá þeim sem bóka í dk Búbót. Við hvetjum þá sem ekki hafa skilað til að bæta úr því sem fyrst. 
Margir hafa einnig skilað inn gögnum til áætlunargerðar. Þeir sem eiga eftir að skila þessum gögnum eru hvattir til að gera það sem allra fyrst til að áætlunargerð geti hafist. Þau gögn sem um ræðir eru afrit af síðustu greiðsluseðlum allra lána frá árinu 2005. 

Hnitsetning og þinglýsing landamerkja jarða

Eins og greint var frá í síðasta fréttabréfi munu Búnaðarsamtökin bjóða aðstoð við hnitsetningu landamerkja jarða.  Mikill áhugi virðist vera hjá bændum að fá þessa þjónustu.  Verið er að  vinna ýmsa undirbúningsvinnu og mun samningur um afnot af kortagrunnum  væntanlega liggja fyrir um næstu mánaðarmót.  Nánari upplýsingar verða sendar þeim sem hafa haft samband um leið og verð og samningar liggja fyrir.  Jafnframt hvetjum við áhugasama að hafa samband við skrifstofuna eða senda tölvupóst á heh@bondi.is

